Ya surdt ne

James

Iya nge James nga bobonan ne Dios se Apu Jesu-Cristo.
Sarat ku idi kadakayu wa tolay ne Dios nga nesipsipara kiya
kalawagén. Kumusta kayu ngadmin.

Ya agganus tada

2Maganggam tada din nala wawwagi, oray nu adu daya kapar-parigatan
na ma-malamén tada, 34ta ammu tada ma nga nu maanisan tada dayan
na kapar-parigatan, ay tumurad tada.  Ngamay masdpul la magan-anus
tada, ta senu magndkam tada se pagmaruwan tada ngamin.

Ya akitugud tada ke Dios

5 Ay nu akkan tada nga ammu ya kuwaan tada, ay makitiigud tada
ngala ke Dios, ay tugtdan nitta, ta nalagpat se maganggam nge Dios nga
sumeng kadaya ngamin tolay. ® May nu atdn makitiigud, ay maginnanama
ngala nga akkan din maggad-gadduwa. Ata nu maggad-gadduwa tada,
ay ummaén tada kiya balnag ki bebay nga itagatagad dala na bali, 7-8 4ta
maduw-duwa peyang ya uray tada. Ay ya tolay ya mapakuna, ay &wan
na tutu wala nga innanaman na midde ne Apu kaggina.

Daya pubri se daya babanang

9Daya napubri nga mangurug ke Jesu-Cristo, ay maganggam da din
nala, ta ipangatu ne Dios da nu kuwa. 10 Ay daya babandng nga mangurug
ke Jesu-Cristo, ay maganggam da din nala pe oray ibaba ne Dios da.
Ata daya babanang, ay akkan da nandyun. Umman da kadaya buta a
malaylay se da la nga mippa. 11 Ata nu kiya katakit panang naya sinag, ay
makarsiyan daya adon daya kad-kaddat se metanagan pe yin daya bita
da, ay &wan pe yin ya kinapiya da. Ay umman pe kiyan ya kawaan daya

babanang ta arig malaylay da pe ta mapanis da oray kiya agbanang da
pikam.

Ya kepar-paro tada kiya nadake

12Maganggam din nala ya tolay nga magan-anus sala kiya
kapar-parigatan na nga pakasisiman na, 4ta nu maantsan na ngamin, ay
biyagan ne Dios ka &wan panda. Ittu yan ya nekari ne Dios nga tangdéan
daya maminya kaggina. 13 May nu atdn mapard, ay akkan na din nan na,
“E Dios ya namar-paro kiya,” akkan na nan. Ata e Dios, ay akkan meparo
kiya nadake, ay akkan pe ya mangiparo. 14 Ngamay meparo ya tolay nu
maay-aytyut kiya nadaké a lam-lamtan na kampela ngin nin. 15 Ay dayan
na nadakeé a lam-lamtan na, ay ittu win daya pakabastlan na. May ya
supapa naya panagbas-basul, ay pannakatay ka &wan panda.

16Tdya akkan tada masdbag ki mepanggap kiydn wawwégi, 17ta
naparon na mangidde nge Dios, ay se napiya ngdmin daya maggayat
kaggina. Aggina ya nangwa kadaya ngadmin na atan ka langit nga mangidde
ka wada. Ngamay aggina, ay akkan umman kadayén, 4ta &wan na nga
kaul-ulissan. 18 Ay gapu ta ittu ya paldnu na kampela ngin nin, ay pinagbalin
nitta ka tolay na kane mangurug tada kadatu kurug nga babanan na. Ay
dikod datada ngin daya kapagan kadaya ngdmin na parsuwa na.

Ya kurug nga angngurug ke Dios

19 Dam-damdamman nu idi wawwégi. Nala-lapat tada din manggina
kadaya babanan ne Dios. Akkan tada din na magbur-buranaw magtni, ay
se nasulit tada din pe ya maliisaw. 20 Ata ya akar-arungat tada, ay akkan
ittu yan ya mamagbalin kadatada ka naméaru, nga ittu ya piyan ne Dios.
21 Ay dikod ippa tada lugud din ngamin daya nadake a gagangay tada se
kuk-kuwaan tada. Ay ikurug tada daya babanan nga nepakammu ne Dios
kadatada. Ittu yan ya makelisi kadatada kiya pakapanisin tada ka &wan
panda.

22Dikod ikurug tada din ya babanan ne Dios ta bildng ug-ogan tada
ya baggi tada kampela ngin nin nu nén tada nga annung na ngala ya
magtal-talagina. 23 Ata nu tal-talaginaan tada ngala ya babanan ne Dios
nga akkan tada nga ikurug, ay arig tada ya tolay ya magaminaw. 24 Sinnan

na ya murang na, ngamay mawe la ngin, ay akkan na pe madamdam
min tu sing-singan na. 2°Ngamay napiya ya ka-kawaan daya ngamin
na kuwaan daya tolay, nu kappiyanan da nga sin-sinnan ya napiya nga
damag, nga ittu ya &wan sabasibag nga lintag ne Dios, ay se da nga ikurug
nga akkan da tal-talaginaan nala, ay se akkan da kurug pe kal-kaligpanan.
Datun na lin-lintag, ay &wan da nga pagkur-kuréngan, ay se ittu datun ya
umman ka mangwaya kadatada kadaya nadake.

26Nu nén tada nga ikur-kurug tada peyang nge Dios, ngamay akkan
napiya daya aggun-tni tada, ay ug-ogan tada ya baggi tada kampela ngin
nin. Ay 4&wan surbi ya nan tada nga angngikurug tada ke Dios. 27 Ay ya
ibilaing ne Dios nga Ama nga kurug se &wan sabasabag nga angngurug,
ay umman kidi: sengan tada daya nakal-alla a ul-ulila se bubbikud da
babbay, ay se akkan tada mepagram-rdman kadaya nadake a ma-mawa
kidi ya kalawagan.

Ya akkan tada ammagdudama kadaya tolay

Gapu ta mangurug tada ngin ke Jesu-Cristo wawwagi, ay &wan tada
din pagdudimén kadaya tolay, gapu wala kadaya singasingan da.
2Kas pangarigan nu atdn duwa nga sangaili tada nga mepagday-dayaw
kadatada, nga ya isa, ay nakasangkilat ka balitli se napiya daya lipus
na, ay se ya isa, ay napubri se rugruga ya liipus na. 3 Ay nu nén ta kiya
tolay ya napiya nga ltpus nga, “Ye idi tugaw, magtugaw ka,” nén tada,
ngamay nan tada kiya napubri, “Magsisikdd ka ngala kiyan nu lusawam
ya magtugaw kiya datdg,” ndn tada, ay mamagdudtima tada ki umman
kiyan. Nadaké yan na agbasaran kiya kinatutolay naya isa nga tolay.
5> Ammuwén nu wawwagi, nga daya napubri kidi ya kalawagan, ay
aggida daya pinili ne Dios. Gapu kiya angngurug da, ay bilang da ya
nabanang. Aggida pe ya ala na kiya pangiturayan na. Ittu yan tu nekari na
kadaya ngdmin maminya kaggina. ® Ngamay tura tada irupat daya napubri!
Daya nabanang man kammin ya pagan tada, ay aggida daya mamal-palla
kadatada, ay se aggida pe daya mangidarum kadatada. 7 Ay aggida pe
daya mangug-og kiya napatag nga ngagan ne Jesus nga kur-kurugan tada.
8 Napiya ma kurug nu ikurug tada ya kapagan na lintag nga ittu ya,
“Piyan nu daya kasittolay nu nga umman kiya amminya nu kiya baggi
nu,” nian na. ? Ngamay nu pagdudiman tada daya tolay, ay makabésul

tada, ata akkan tada kinurug ya lintag ne Dios. 19 Ata oray nu nén tada
nga kinurug tada ngamin ya lintag, nu atan isa nga pakabastlan tada, ay
bildng pakabasiildn tada ya ngadmin nin. 1! Ata e Dios nga ittu ya nagkuna
nga, “Akkan kayu manalddag,” ay aggina pe ya nagkuna ka “Akkan kayu
pumatay.” Dikod oray nu akkan tada manalddag, nu pumatay tada, ay
ittu na kam ma nakabdsul tada kiya lintag na.

12Datada, ay guwesan nitta nge Dios. Ya pagbasaran ki angguwes na,
ay tu lintag nga ittu ya mangwaya kadatada. Ay lugud, napiya din daya
kag-kagiyan tada se daya kuk-kuwaan tada. 13 Ata akkan nitta kalakkan
nge Dios nu akkan tada pe kalakkan daya kasittolay tada. Ngamay nu
maragkalla tada, ay akkan nitta pe pabastlan.

Ya namaru nga tolay

14 Atan kadi surbi na wawwaégi, oray nan tada nga mangurug tada
ke Jesu-Cristo, nu akkan tada mepassingan kadaya kuk-kuwaan tada ya
angngurug tada? Wayya nitta la nga ala nge Dios nu umman kiyan ya
angngurug tada? 15 Ay kas pangarigan nu atdn wagi tada nga mangurug
ga awan na nga kanan se pagliliyan, 1®ay se tada nan kaggina nga,
“Akkan ka nga malidug. Maglili ka ngala, ta senu akkan ka masiyam, se
magbattug ka ngala,” nan tada, ngamay akkan tada nga iddan ka kanan
na se pagliliyan na. Ay négan lugud naya surbi natu kinagi tada? 17 Ay
umman pe kiyan ya angngurug tada, nu akkan tada mepassingan kadaya
napiya nga kuk-kuwaan tada. Arig natay.

18May get nidn daya duddiima nga angngurug gala ya atdn kadaya
duddiima, ay kadaya duddama, ay get mangwa kadaya napiya ngala ya
nengani kaggida. May akkan ma mabalin, ta nu kurug ga mangurug tada,
ay akkan mabalin na di tada nga mangwa kadaya napiya. Ay nu napiya
daya kuk-kuwaan tada, ay mepassingan ya angngurug tada. 1° Ay nu nan
nu nga mangurug kayu wa atan sissa nga Dios, ay tayan ya kurug. Ngamay
oray pe daya ar-aran, ay kurugan da pe se ikansing da pe.

20 Dakayu wa umang-ang-ang nga tolay! Nu piydn nu wa ammuwan
nga d&wan surbi naya angngurug tada nu akkan tada mepassingan kadaya
napiya nga kuk-kuwaan tada, ay ginan nu kod idi. 2! Tu Abraham ma ama
tada, ay nepassingan na tu angngurug na ke Dios kane kuwaan na tu bilin
ne Dios nga pebasu na kaggina tu an-ana na nga Isaac. Ay dikod nebildng

© 2024, Wycliffe Bible Translators, Inc.



James 2-3 2782

ne Dios ka &wan bas-basul gapu kitun na kinuwa na. 22Sinnan nu kod tu
kinuwa na. Pinagbulun na tu angngurug na se itu kinuwa na. Nepassingan
na nga kurug tutu wala tu angngurug na kitu kinuwa na. 23 Ay dikod
nawa kurug tu nestrat kiya babanan ne Dios nga nan na, “Kinurug ne
Abraham tu kinagi ne Dios, ay tya nebildng na ka 4wan bas-basul,” nan
na. Ay se nebildng pe ne Dios tu Abraham ka opun na. 24 Ay dikod ammu
tada lugud din nga akkan nitta ibilaing ne Dios ka namaru nu mangurug
tada ngala nga d4wan tada tagge kuwaan na napiya ka angngipassingan
tada kiya angngurug tada.

25Ay oray pe tu Rahab nga nagptta kitun, ay nebildng ne Dios ka
namaru win, gapu kitu kinuwa na nga napiya, ta pinalna na datu nebon
tu Joshua nga ispiya na, ay sinengan nada pe nga naglibat nawe. 26 Ay
nu akkan tada mepassingan ya angngurug tada kiya angwa tada kadaya
napiya, ay awan na sur-surbi. Arig na ya tolay ya sibbabaggi ngamay
dwan na angat!

Ya bugung ya mamadakeé ki tolay

Bitti ala kuma kadakayu, wawwagi, daya mangistiru, &ta ammu nu ma
nga dakami nga mangistru, ay nada-dammat ya mepabésul kadakami
nu makabésul kami. 2Ngamin tada, ay makabésul tada ngdmin. Ay nu
atan tolay ya 4wan na nga pakabastilidn kadaya bal-balitan na, ay tayan
ya tolay nga d&wan pagkur-kurdngan nin, 4ta maannadan na ngédmin ya
baggi na.
3Daya kabalyu, ay siluwén tada daya bugung da, ta senu meturung
tadada kadaya piydn tada nga pangipeyaggan kaggida. 4 Ay ummaén pe
kadaya dadakkal la bapor. Bi-biti daya ikkakawil da, may oray mipur
da kiya naggat ta bali, ay mabalin naya pilitu nga ipeyag kiya oray wa
naya piydn na nga pangipeyaggan kaggina. >®Ay ummaén pe kiyan ya
kawaan daya bugung tada. Oray bitti da, ay adu daya mepasinddyaw da
nga dadakkal la banag. Arig na pe ya bitti a siling ya bugung tada, ata
oray nu bitti ya siling, ay sardtan na oray ya nalawéag ga sirat. Ya bugung
tada, ay ittu ya nadakeé kadaya parte naya baggi tada, 4ta mabalikat na
ngamin daya nadake. Ay ittu ya mamadake kiya ngdmin baggi tada se
ngamin na biyag tada nga tolay. Tlya rabbang tada ya maimpiyernu.

3:5-6 Kadaya duddtima, ay dila ya nan da kidi. 3:5-6 Bitti a apuy nén daya dudddma.

© 2024, Wycliffe Bible Translators, Inc.



2783 James 3-4

7 Adu bal-baldki ya ul-ulolag se an-ant, idaw, se daya sissida ya
mapadmu, ay adu kaggida ya napadmu win. 8 Ngamay &dwan tolay ya
maketurung tutu wala kiya bugung na. Arig na ya nadaké a nagdita nga
ulolag ga akkan makasinad. °Ittu ya pagddyaw tada ke Apu wa Ama tada,
may ittu pe ya pamad-padake tada kadaya kasittolay tada nga kinuwa
ne Dios ka umman kaggina pe. 19Dikod sissa kam ma bugung ya usaran
ta nga magdayaw ke Dios, se mamadake kadaya kasittolay tada. Nadake
yan wawwagi. 11 Ya gabbuwa, ay akkan wayya nga nasablé se namit nga
danum ya igbuwa na. 12Ay pada na pe, ya kdyu wa gigus, ay akkan
magbuinga ka biinga olibo, se ya mila nga ibas, ay akkan magbtinga ka
bilinga gigus. Ya gabbuwa a napet ya igbuwa na, ay akkan mangigbuwa
ka namit pe.

Ya kurug ga nasirib

I3Nu atédn kadakayu ya manguna nga nasirib, ay ipassingan na din
nala ya kinasirib na kiya kabiy-biyag na, kiya angwa na kadaya napiya
nga ma-mawa, se kiya kinapakumbaba na. 14 May nu magasiéasil kayu, se
tittu ya pagpiyan nu kampela ngin ya lam-lamtan nu, ay akkan nu lugud
pagkiddyaw ya sirib nu, ta busid. 1>Daya umman kadayén na sirib, ay
akkan da gayéat ke Dios, nu di da gayat kampela ngin nin kiya sirib tolay
se Sairu. 16 Ata nu tittu daya pagpiydn tada kampela ngin ya lam-lamtan
tada se magasiasil tada, ay ittu ya akkan tada pagkikinnawétan, ay ittu
pe ya akawa tada kadaya ngadmin balaki nga kinadake.

17Ngamay nu ya kinasirib ba gayat ke Dios ya atdn kadatada, ay
namaru tada. Ay dikod magkikinnawdatan tada se natult tada se nindu
tada. Napiya daya kuk-kuwaan tada se maragkalla tada pe. Akkan tada
magpi-pimaru se akkan tada pagdudiiman pe daya tolay. 18 Magméru
daya kasittolay tada nu masingan da ya agkikinnawéatan tada, ay se nu
datada pe ya gapu naya agkikinnawétan da.

Ya kelug tada kadaya nadake kidi kalawagan

Néagan naya gapu naya akkan nu pagkikinnawatan se ya agsasawad
nu ta, nu di gapu kadaya pagray-rayuwan nu kampela ngin nin na
sumil-silasil ki lammat nu. 2 Atan da kelugin nu ngamay akkan nuda mala,

ay tiya pumatay kayu. Makisdwad kayu gapu ta akkan nu mala daya
tal-talingkagiman nu. Awan nu maéla, ata akkan kayu ma magadang ke
Dios. 3 Ay oray méan pe nu magadang kayu, ay &wan nu mala ta nadake ya
panggap nu. Nu tura la atdn méla nu, ay usaran nu kadaya paganggamman
nu kampela ngin nin. 4 Meérig kayu kadaya manalddag, ta akkan nu pagan
ne Dios sin. Daya ma-mawa kidi kalawagan ya pa-pagan nu win. Ammu
nu ma a lusawan na daya tolay ya ittu da la nga pa-pagan daya ma-mawa
kidi ya kalawagéan. Dikod nu daya ma-mawa kidi kalawagén ya pa-pagan
nu win, ay magbalin kayu ka kalinga ne Dios.

SNén nu kid nga 4wan sarut naya babanan ne Dios nga nan na kidi,
“Ya Ispiritu nga nealtibu ne Dios nga magyan kadatada, ay iabugu na,”
nan na. ® Ay nu magpakumbaba kayu, ay sengidn nakayu nge Dios. Ay
tiya nén naya babanan na kidi: “Lusawan ne Dios daya magpang-pangatu,
ngamay daya magpakumbaba kaggina, ay sengén nada ngala,” nan na.

7 Ay dikod peturayan kayu lugud ke Dios se pakadan nu nge Sairu ta senu
magtéilaw. 8 Umadanni kayu ke Dios ta senu umadanni pe kadakayu. Dakayu
wa maragbésul, ay akkan kayu lugud din na mangwa ka nadake. Dakayu
wa maggad-gadduwa, ay kappiydnan nu ya magur-uray. 2 Magpannakit
se suméangit kayu din gapu kadaya bas-basul nu, nga akkan kayu din na
makang-anggam se makapatapatag. 19 Magpakumbaba kayu ngala nga
makiseng ke Apu Dios, ta senu mepangatu kayu ta sengdn nakayu se
pagan nakayu pe.

Ya akkan tada nga agpipinnadake

11 Akkan kayu din na magpipinnadake, wawwégi. Ata nu pakunén
nu kiyan, onu pabasilan nu ya wagi nu, ay ya lintag ne Dios ya bildng
pad-padasédn nu. Ay nu padasan nu ya lintag na, ay akkan nu ngin
ikur-kurug ya lintag, ta pabastlan nu ma in. 12 Ay sissa ma nge Dios nga
nangidde ka lintag na, ay aggina pe yala ya mabalin mamabdasul. Aggina
ngala pe ya makabalin na mangala se mamanis kadaya tolay. Ngamay
tura tada ngala nga agginpa-pabasul kadaya wawwagi tada!

Ya nakasigru nga mami-kammu

13 Ginan nu pe idi wawwagi, dakayu nga magkuna ka, “Ki daddén ni,
onu kaldwa, ay mawe kami kattoni nga ili. Matangadagun kami kannan
na maglédku, ta senu adu ya maganansiya mi,” ndn nu. '#May akkan nu
ma ammu nu ndgan naya mawa nu kaldwa. Akkan nu wa ammu ga-gadan
ya biydg nu. Ata ummaéan kayu kadaya angap nga makaru magaligsap.
15va kagiyan nu kuma ay, “Nu ipaltibus ne Apu Dios nga mabiyag kami
pikam, ay kuwaan mi dedi se idi,” ndn nu din nala. 1® May tura kayu nga
nakasigiru nga mami-kammu kiya biyag nu. Nadaké ya ummaén kiyan na
kuk-kuwaan. 17 Nu akkan nu kuwaan ya ammu nu wa napiya nga kuwaan,
ay magbasul kayu.

Ya agpannakit daya nabanang

Ginan nu idi, dakayu wa nabandng. Magpannakit kayu se sumangit
kayu, gapu kadaya narigiat nga ma-mawa kadakayu nu kuwa.
2Nadadal daya inurntingdn nu wa kuw-kuwa nu ta itagana nu wa
usaran. Naipat pe daya lipultpus nu, 3se nakirdng pe daya pir-pira, se
daya bal-baliti nu win. Ya kirdng da, ay ittu ya mangipakammu nga
nakabdsul kayu. Ay ttiya madadél kayu pe tutu wala ngin nu ukuman ne
Dios ya kalawagan. Awan patapatag datu inurntingadn nu nga banang nu
kiya kamuddiydnan na al-algaw. 4Nagina ne Apu nga Mannakabalin ki
Ngéamin ya agriri datu pinagballat nu gapu kiya angngultit nu kaggida
kiya tangdédn da. Ay umméan pe datu pinaggani nu, nagina ne Apu pe
ya riri da gapu pe kiya angngultit nu kaggida. > Napiya ma tutu wala
ngin ya biy-biyadg nu kidi kalawagan. Nakappag kayu pe yin kadaya
pagang-anggamman nu kampela ngin nin. May pabastlan nakayu nge
Dios sin nu kuwa, ay ummén kayu ka mapal-palimag péra kiya katay nu.
6 Dakayu, ay pinabasul nu datu &wan bas-béasul la tolay. Pinapatay nuda
pe, oray &wan da kammala maba-baal nga bumalat kadakayu.

Ya aggindag tada kiya ilalbet ne Jesus

7 Magan-anus kayu lugud dala, wawwégi, panda kiya ilalbet kammin
ne Apu Jesus. Ummaéan kayu din kadaya manguma, nga napatag ya trigo

kaggida, ay tiya maanisan da nga idaggan ya aggagéni, 4ta ammu da
nga masapul maar-arnabdn se maan-annaggan pikam ya trigo da. 8 Ay
tllya maganus kayu pe. Pabagkaddan nu lugud daya uray nu. Akkan kayu
din na molaw, 4ta tagay yin ya ilalbet ne Apu Jesus. ? Akkan kayu din
magpipinnanangi wawwagi, gapu kadaya kapar-parigatan nu, ta senu
akkan nakayu pabastlan nge Dios. Ay tagay yin ya ilalbet naya mangguwes
kadaya ngadmin tolay.

10Lam-lamtan nu kod, wawwagi, datu profeta kitun. Aggida ya
pagaladan nu kiya panagganus kadaya kapar-parigdtan na ma-malaman
nu. ! Ammu tada nga naganggam ma datun na naganus kitun. Nammuwan
tada ma pe yin nu wa ummaén natu kinadnus tu Job kitun. Ammu tada
pe nga napiya tu nekawain na ngin, dta e Apu, ay maramminya se
maragkalla.

12 Ay ya nang-nangrtina nga akkan tada pe nga kuwaan wawwagi, ay
ya magsingan. Akkan tada din magsingan ke Dios se oray ndgan na nga
atan kidi kalawagén. “O” nan tada ngala nu 0, ay “Akkan” nan tada ngala
nu akkan, ta senu akkan nitta pabastlan nge Dios.

Ya agkikinnararag tada

13Nu atan da kadakayu daya at4n pagrigatan, ay ikararag da din nala
ke Dios. Ay daya napiya daya ur-uray da, ay daydwan da din nala nge Dios.
14 Ay nu atdn ya magtakit kadakayu, ay ayaban nu daya pangapuwan nu
kiya kapilya, ta senu ilitan da ka denu se da nga ikardrag ke Apu. 1° Ay
bumilag ya magtakit nu kurugan ta nga sungbatan ne Apu ya kararag
tada kaggina, ta pabilgan ne Apu kurug. Ay nu ya basul na ya namagtakit
kaggina, ay pakawanan pe ne Dios. 16 Ay dikod, ikagi tada lugud ya basul
tada kiya isaisa kadatada, ay se magkikinnararag tada, ta senu pabilgan
nitta nge Dios. Napagus ya kararag daya tolay nga naméaru ki arang ne
Dios.

17 Umman kitu Elias kitun nga pada tada nga tolay pe, kane ikardrag na
ke Dios nga akkan din magudan, ay akkan tutu wala kurug nga nagudéan
ka tallu dagun se annam btilan. 18 Ay se la nagkararag manin nga magudan
kuma, ay titu nagudan kurug gin, ay bummilag pe yin datu mul-mdila.

5:10 Daya profeta, ay aggida datu agkakagiyan ne Dios kadatu piyan na nga pekagi
kadatu tolay kitun.

19Nu tura la atdn kadakayu ya maglikud kiya angngurug na ke
Jesu-Cristo, wawwadgi, ay napiya nu atdn mamul-poli kammin kaggina.
20 Ay nu mapoli na kammin, ay arig biniydg kammin natu nangpoli
kaggina. Ay pinapakawan na pe daya adu wa bas-basul na ke Dios.

